Ақпараттық технологиялардың қарқынды дамуы, ақпараттық қоғамның қалыптасуы қоғамның дамуына әсер етті. Ақпараттық-коммуникациялық технологиялардың әсерінен қазіргі қоғам жаңғыртылуда.
Қазақстанда білім беру саласындағы электрондық шешімдерді дамытуға ерекше рөл беріледі. Осылайша, білім беру бөлімі бойынша қызметтердің бір бөлігін ақпараттық жүйелер, интернет арқылы қашықтықтан алуға болады.
«Бастауыш, негізгі орта, жалпы орта білім берудің жалпы білім беретін бағдарламалары бойынша оқыту үшін ведомстволық бағыныстылығына қарамастан, білім беру ұйымдарына құжаттар қабылдау және оқуға қабылдау» мемлекеттік көрсетілетін қызметі халық арасында барынша танымал болуы мүмкін.
2019 жылдың маусым айынан бастап Қостанайда бұл мемлекеттік қызметті тек қағаз жүзінде ғана емес, сонымен қатар «SAKURA: электронды мектеп» білім беру компьютерлік порталы, 2020 жылдан бастап «электрондық үкіметтің» www.egov.kz веб-порталы арқылы алу мүмкіндігі болды.
Бастауыш білімнің жалпы білім беретін оқу бағдарламаларын іске асыратын білім беру ұйымдарының бірінші сыныбына түсетін баланың ата-анасынан немесе өзге де заңды өкілдерінен құжаттарды қабылдау ағымдағы күнтізбелік жылдың 1 сәуірінен 1 тамызына дейін жүргізіледі.
         Тиісті мемлекеттік органдар шектеу іс-шараларын жүзеге асырған, төтенше жағдай енгізілген, белгілі бір аумақта әлеуметтік, табиғи және техногендік сипаттағы төтенше жағдайлар туындаған жағдайларда білім беру ұйымдарының бірінші сыныбына құжаттарды қабылдау ағымдағы жылғы 20 тамыздан кешіктірілмей жүргізіледі.
2020 жылы бастауыш, негізгі орта, жалпы орта білім беру ұйымдары арасында балаларды ауыстыру үшін құжаттарды қабылдау «Бастауыш, негізгі орта, жалпы орта білім беру ұйымдары арасында балаларды ауыстыру үшін құжаттарды қабылдау» мемлекеттік қызметіне сәйкес жүзеге асырылады, ол сондай-ақ «электрондық үкіметтің» www.egov.kz. веб-порталы арқылы көрсетіледі.
Бұл ретте осы мемлекеттік қызметті портал арқылы көрсету үшін қажетті құжаттардың тізбесі-бұл нысан бойынша өтініш берушінің ЭЦҚ-мен куәландырылған өтініш және есептен шығару түбіртегінің электрондық көшірмесі.
Білім беру ұйымдарына қабылдау кезінде мемлекеттік қызметтерді автоматтандырудың негізгі артықшылықтары мектепке бару қажеттілігінің болмауы және school.kst-goo.kz интернет-порталы немесе «электрондық үкіметтің» www.egov.kz. веб-порталы арқылы электрондық форматта өтініш беру болып табылады.
«Электрондық үкімет www.egov.kz» веб-порталы арқылы 2020 жылдан бастап негізгі орта, жалпы орта білім туралы құжаттың телнұсқасын алу мүмкін болды. «Негізгі орта, жалпы орта білім туралы құжаттардың телнұсқаларын беру» мемлекеттік қызметін негізгі орта және жалпы орта білім беру ұйымдары көрсетеді.
Білім туралы құжаттың телнұсқасын алуға өтінім беру үшін портал арқылы электрондық цифрлық қолтаңбамен куәландырылған немесе бір реттік парольмен куәландырылған негізгі орта және жалпы орта білім беру ұйымы басшысының атына электрондық құжат нысанында өтініш беру қажет. Мемлекеттік қызметті көрсету нәтижесін сұраныс хатта көрсетілген мекенжай бойынша алады.
Сабаққа үнемі қатыспай-ақ білім алушылар тиісті білім беру бағдарламаларының оқу пәндерін өз бетінше оқитын оқыту нысандарының бірі экстернат болып табылады.
Негізгі орта, жалпы орта білім беру ұйымдарында экстернат нысанында оқытуға өтініштерді қабылдау және рұқсат беру «Негізгі орта, жалпы орта білім беру ұйымдарында экстернат нысанында оқытуға рұқсат беру» мемлекеттік көрсетілетін қызмет стандартына сәйкес жүзеге асырылады. Көрсетілетін қызметті алушының ЭЦҚ болған жағдайда Мемлекеттік көрсетілетін қызметті портал арқылы электрондық нысанда алу мүмкіндігі бар.
Өтінішті қабылдау және мемлекеттік қызметті көрсету нәтижесін беру «электрондық үкімет» www.egov.kz веб-порталы арқылы жүзеге асырылады.
Осы мемлекеттік қызметті көрсету нәтижесі негізгі орта, жалпы орта білім беру ұйымдарында экстернат нысанында оқытуға рұқсат беру туралы бұйрықтан үзінді не өтінішті одан әрі қараудан дәлелді бас тарту болып табылады.
Құжаттарды беруді автоматтандыру және интернет арқылы қашықтықтан білім беру саласындағы мемлекеттік қызметтерді алу Қазақстан Республикасының азаматтары үшін білім беру саласының ашықтығын және қолжетімділігін қамтамасыз етеді.

